	ԱՄՓՈՓԱԹԵՐԹ

	Հայաստանի Հանրապետության էկոնոմիկայի նախարարություն
	14․03․2025թ․ N 01/5415-2025

	
	Ի պատասխան Ձեր 2025 թվականի մարտի 12-ի թիվ ԴԽ/25.1/7457-2025 գրության՝ քննության առնելով «Պետական տուրքի և պետական տուրքի համար կիրառված տույժերի համաներման մասին» ՀՀ օրենքի նախագիծը, հայտնում ենք, որ Էկոնոմիկայի նախարարությունն իր իրավասությունների շրջանակում ներկայացված նախագծի վերաբերյալ առաջարկություններ և առարկություններ չունի:  

	

	
	Հայաստանի Հանրապետության ֆինանսների նախարարություն
	02.04.2025թ․ N 01/2-3/6631-2025

	
	
1. Նախ, հայտնում ենք, որ բնակչության սոցիալ-տնտեսական վիճակի բարելավումը որպես հիմք ընդունելով` նմանօրինակ առաջարկությամբ հանդես գալը լրացուցիչ հիմնավորման կարիք ունի՝ հաշվի առնելով այն, որ առաջին հերթին անհրաժեշտ է պարզել` արդյոք պարտավորությունները չեն կատարվել սոցիալական պայմանների, թե օրինակ՝ կարգապահության բացակայության պատճառով: Բացի այդ, գտնում ենք, որ բնակչության սոցիալ-տնտեսական վիճակի բարելավման հիմնավորմամբ նմանօրինակ օրենսդրական նախաձեռնությամբ հանդես գալն առհասարակ խնդրահարույց է, քանի որ այդ տրամաբանությամբ առաջնորդվելու դեպքում պետք է ներվեն ոչ միայն խնդրո առարկա բոլոր տուրքերը և տույժերը, այլև առհասարակ բոլոր այդ թվում՝ հարկային) տույժերը, ինչն ակնհայտորեն տրամաբանական չի լինի:


2. Ապառքներից և տույժերից ազատումը կնշանակի, որ պետությունը խրախուսում է օրենսդրությունը խախտած և պետական տուրքն օրենսդրությամբ սահմանված ժամկետներում չվճարած սուբյեկտների գործունեությունը, մինչդեռ կարգապահության այդ թվում՝ հարկային ապահովման և խրախուսման տեսանկյունից պետության կողմից իրականացվող քաղաքականությունը պետք է ունենա տրամագծորեն հակառակ ուղղվածություն, որի շրջանակներում պարտավորություններն օրենսդրությամբ սահմանված ժամկետներում չկատարող անձանց այդ թվում՝ հարկ վճարողների նկատմամբ պետք է կիրառվեն օրենսդրությամբ նախատեսված պատասխանատվության միջոցներ, նրանց նկատմամբ պետք է գործադրվեն պարտավորությունների կատարումն ապահովող բոլոր գործիքները, իսկ կարգապահ և բարեխիղճ հարկ վճարողների նկատմամբ պետք է իրականացվի ավելի մեղմ վարչարարություն:
Հետևաբար, հիմնավորմամբ ներկայացված՝ նախկինում գոյացած պետական տուրքի պարտավորությունից և պետական տուրքը ժամանակին չվճարելու համար հաշվարկված տույժերի վճարումից ազատումը որպես խրախուսանք դիտարկելը հակադրվում է վերոնշյալ տրամաբանությանը, ինչպես նաև արդարացի չէ կարգապահ և բարեխիղճ հարկ վճարողների նկատմամբ, որոնք օրենսդրությամբ սահմանված կարգով կատարել են պարտավորությունները և որոնց թիվը, ըստ նախագծի ընդունման հիմնավորմա՝ն կազմում է նշյալ գործունեության համար լիցենզիա ստացած ֆիզիկական անձանց կեսից ավելին (5950 կամ 54.4 տոկոս)։
3. Նմանօրինակ արտոնությունների տրամադրումը ինչպես այլ հարկ վճարողների, այնպես էլ արտոնությունից օգտված հարկ վճարողների մոտ առաջացնում է այդ արտոնություններից ապագայում նույնպես օգտվելու սպասումներ, ինչի արդյունքում նվազում է ընդհանուր այդ թվում՝ հարկային կարգապահության մակարդակը, ինչն էլ, իր հերթին, հանգեցնում է պետական բյուջե վճարվող եկամուտների կրճատման:






4. Որոշակի խմբի հասցեական (անհատական) արտոնությունների տրամադրումը չի բխում հարկման արդարության ու հավասարության սկզբունքներից: Բացի այդ, խտրական մոտեցումների ցուցաբերումը տնտեսության մեջ առողջ մրցակցությունը խաթարելու իրական ռիսկեր է առաջացնում: Այս առումով, հարկ է նկատել, որ խնդրո առարկա դեպքում հարկ վճարողները իրականացրել են ձեռնարկատիրական գործունեություն, չեն վճարել համապատասխան թույլտվության գումարները և արդյունքում մրցակցային առավելություններ են ձեռք բերել նույն գործունեությամբ զբաղվող բարեխիղճ հարկ վճարողների նկատմամբ: 






	1․Սոցիալ-տնտեսական վիճակի բարելավման վերաբերյալ դիտողությունը ընդունելի է, սակայն այն հիմնավորումների ընդհանուր համատեքստում երկրորդական բաղադրիչ է, ուստի դիտարկել համատեքստից առանձնացված և միայն այդ մատնանշելով օրենսդրական նախաձեռնությունը համարել խնդրահարույց՝ անընդունելի է: 2019 թվականին ֆիզիկական անձանց կողմից մարդատար-տաքսի մեկ ավտոմոբիլով ուղևորափոխադրումների իրականացման համար պետական տուրքի սահմանված դրույքաչափերը ուժը կորցրած ճանաչելը և գործունեության սույն տեսակի համար առանց պետտուրք մուծելու գործունեություն ծավալելու արտոնության տրամադրումը ուղղված էր ոլորտում ներգրավված ֆիզիկական անձանց սոցիալ-տնտեսական վիճակի բարելավմանը, ուստի սույն համատեքստում տրամաբանական է նաև նույն գործունեության համար գոյացած ֆինանսական պարտավորությունների համաներումը:
2․ Սույն օրենսդրական նախաձեռնության կարգավորման տիրույթում ընդունելի չէ դիտողությունն առ այն, որ պետությունը խրախուսում է օրենսդրությունը խախտած սուբյեկտներին: Մենք ունենք մի իրավիճակ, երբ օբյեկտիվ և սուբյեկտիվ տարբեր պատճառներով, մասնավորապես՝ 2015-2019թթ․ ընթացքում անհավասար մրցակցային  պայմաններում նշված ժամանակահատվածում յուրաքանչյուր լիցենզավորված և որի արդյունքում պետական տուրքի պարտավորություն ստանձնած ֆիզիկական անձին զուգահեռ ստվերային  ուղևորափոխադրումներում ներգրավված էին մոտ 5 սուբյեկտներ, որոնք  պետական տուրք չէին վճարում և պատշաճ վերահսկողության բացակայության պատճառով ոլորտում լիցենզավորված ֆիզիկական անձանց մոտ ձևավորվել է սույն օրենսդրական նախաձեռնության շրջանակում կարգավորման ենթակա ապառքը։  2024 թվականի սեպտեմբերի 1-ից ուժի մեջ մտած օրենսդրական կարգավորումները ապահովում են ոլորտում հավասար մրցակցային պայմանները և սահմանում են  ֆիզիկական անձանց կողմից ուղևորափոխադրումների իրականացման համար պետական վճարների հավաքագրման նոր գործիքակազմ: 2015-2019թթ․ գործունեության համար պետական տուրքի պարտավորությունների պատճառով վարչարարության ենթակա և ներկայումս սույն ծառայությունը մատուցող ֆիզիկական անձինք գործում են օրինական միջավայրում՝ Հարթակների միջոցով թափանցիկ իրականացնելով յուրաքանչյուր պատվերի արժեքի մասին տեղեկատվության և պատվերի վճարման էլեկտրոնային հսկիչ դրամարկղային մեքենայի էլեկտրոնային կտրոնի պատվիրատուին տրամադրումը և փոխադրման ընդհանուր արժեքից պետական տուրքի վճարումը պետական բյուջե՝ յուրաքանչյուր փոխադրման արժեքից 1,5-ից մինչև 5 աճման դինամիկայով: Նախկինում գոյացած պետական տուրքի և տույժերի պարտավորությունների նկատմամբ համաներման հիմնավորումների համատեքստում  «խրախուսանք» արտահայտությանը օրենսդրական նոր կարգավորումների շրջանակում թափանցիկ գործունեության և այդ գործունեության ընթացքում պետական վճարումների համահավասար իրականացման պետություն-տնտեսվարող հարաբերությունների ամրագրման պայմաններում պետության կողմից նախկինում գոյացած ապառքի համաներման բարի կամքի դրսևորում է: 

4․ 2015-2019թթ․ ընթացքում ուղևորափոխադրումներում ներգրավված ֆիզիկական անձանց պայմանականորեն կարելի է բաժանել 2 խմբի:
[bookmark: _Hlk198291802]1)Ֆիզիկական անձինք, որոնք լիցենզավորման ենթակա գործունեություն են ծավալել առանց լիցենզիայի, որի հետևանքով չեն վճարել լիցենզիայի համար սահմանված պետական տուրքերը, որի հետևանքով մրցակցային առավելություններ են ձեռք բերել նույն գործունեությամբ զբաղվող բարեխիղճ ֆիզիկական անձանց նկատմամբ: Այս խմբի ֆիզիկական անձինք պատշաճ վերահսկողության բացակայության պատճառով չեն բացահայտվել, իսկ եթե նույնիսկ նրանց նկատմամբ տեսչական մարմնի կողմից կիրառվել է վարչարարություն՝ ապա «Մի շարք վարչական իրավախախտումների և պետական տուրքի համար կիրառված տույժերի համաներման մասին» (03․07 2019 թ. ՀՕ-86-Ն) օրենքով համաներվել է ապօրինի գործունեության ընթացքում վարչական իրավախախտում կատարելու համար վարչական ակտով նախատեսված տուգանքի գումարը կամ դրա չվճարված մասը: 
2)Ֆիզիկական անձինք, որոնք լիցենզավորված ենթակա գործունեություն են ծավալել լիցենզիայի առկայությամբ, վճարելով լիցենզիայի համար սահմանված պետական տուրքը, սակայն գործունեության ընթացքում չեն վճարել, կամ թերի են վճարել ամսական պարբերականությամբ սահմանված պետական տուրքի գումարները, քանի որ անհավասար պայմաններում են գործել 1-ին կետում նշված խմբի համեմատ: Սույն օրենսդրական նախաձեռնությանը վերաբերում է այս խմբի կողմից կուտակած ապառքների համաներմանը, որի հետ համատեղ գործունեություն են ծավալել մրցակցային առավելություն ունեցող ստվերում գործող հնգապատիկ ավելի ֆիզիկական անձինք: 
























	
	Հայաստանի Հանրապետության պետական եկամուտների կոմիտե
	24.03.2025թ. N 01/3-4/18210-2025

	
	Ներկայացված նախագծով փաստացի առաջարկվում է նույն արարքի համար կրկնակի համաներում կիրառել, որը մեր կարծիքով լրացուցիչ հիմնավորման և քննարկման կարիք ունի: 
Ինչ վերաբերում է ներկայացված նախագծին, ապա հայտնում ենք, որ պետական եկամուտների կոմիտեն առանձին հարկ վճարողների խմբին արտոնությունների կամ համաներման (նշված դեպքում` կրկնակի համաներման) տեսքով օժանդակության տրամադրումը նպատակահարմար չի համարում հետևյալ նկատառումներով.
1)	որևէ սուբյեկտին հասցեական (անհատական) արտոնության տրամադրումը չի բխում արդարության ու հավասարության սկզբունքներից: Մասնավորապես, առաջարկության ընդունման դեպքում կստացվի այնպես, որ նույն իրավիճակում գտնվող տարբեր տնտեսվարող սուբյեկտների նկատմամբ կիրառվում են տարբերակված մոտեցումներ,
2)	որևէ տնտեսվարող սուբյեկտին հասցեական (անհատական) արտոնության կամ համաներման տրամադրումը, որպես կանոն, բացասական է ազդում հարկային կարգապահության մակարդակի վրա:

	1) «Մի շարք վարչական իրավախախտումների և պետական տուրքի համար կիրառված տույժերի համաներման մասին» (03․07 2019 թ. ՀՕ-86-Ն) օրենքով համաներվել են բացառապես ապօրինի (առանց լիցենզիայի) գործունեություն իրականացնող սուբյեկտներ նկատմամբ տեսչական մարմինների կողմից վարչական իրավախախտում կատարելու համար վարչական ակտով նախատեսված տուգանքի գումարը կամ դրա չվճարված մասը: Այսինքն՝ համաներումը կիրառվել է ստվերում տնտեսվարող ֆիզիկական անձանց նկատմամբ, որոնք գործել են առանց լիցենզիայի և չեն վճարել որևէ պետական վճար, մինչդեռ նրանց ապօրինի գործունեության ընթացքում վարչական իրավախախտում կատարելու համար վարչական ակտով նախատեսված տուգանքի գումարների կամ դրա չվճարված մասի նկատմամբ կիրառվել է համաներում:
 Հենց արդարության և հավասարության սկզբունքներից է բխում լիցենզավորված, լիցենզիայի համար պետական տուրք վճարած, սակայն վերը նշված տնտեսավարողների խմբի անհավասար մրցակցային պայմաններում գործունեություն ծավալած սուբյեկտների ապառքների նկատմամբ համաներում կիրառելու նախաձեռնությունը: 2)Օրենսդրական նախաձեռնության նկատմամբ ՊԵԿ-ի կողմից ներկայացված դիտողությունները նույնական են Ֆինանսների նախարարության արձանագրումների հետ, ուստի կարգավորման շրջանակում ներառված սուբյեկտների ապառքների  նկատմամբ համաներում կիրառելու հիմնավորումները և լիազոր մարմնի մեկնաբանությունները շարադրված են սույն սյունակի 1-ին, 2-րդ, 3-րդ և 4-րդ կետերում: 

	
	Հայաստանի Հանրապետության արդարադատության նախարարություն
	13․06․2025թ․ N /27.2/25816-2025

	
	1. Նախագածի 2-րդ հոդվածի 2-րդ մասով հղում է կատարվում «Կատարողական վարույթի մասին» օրենքի 27-րդ հոդվածին։
Այս առումով հարկ է նկատի ունենալ, որ «Կատարողական վարույթի մասին» օրենքի 123-րդ հոդվածի 1-ին մասի համաձայն՝ Սույն օրենքն ուժի մեջ է մտնում 2025 թվականի հուլիսի 1-ից, ուստի Նախագծի 3-րդ հոդվածով օրենքն ուժի մեջ մտնելու ժամկետը առաջարկում ենք վերանայել։
2. Նախագծի 2-րդ հոդվածի 1-ին մասում օգտագործվող «լիցենզիայի» բառը անհրաժեշտ է հանել, քանի որ կրկնվում է:
Միևնույն ժամանակ հարկ ենք համարում ընդգծել, որ համաներման արդյունքում որոշակի անձնաց հասցեական արտոնությունների տրամադրումը, մյուս կարգապահ և բարեխիղճ հարկ վճարողների կողմից կարող է դիտարկվել որպես ոչ արդարացի և անհավասար վերաբերմունք, իսկ Նախագծի շահառու հանդիսացող հարկ վճարողների կողմից նշված արտոնություններից օգտվելու դեպքում, վերջիններիս մոտ կարող են առաջանալ նմանատիպ այլ արտոնություններից ապագայում նույնպես օգտվելու ողջամիտ սպասելիքներ (կատարել խախտում և հետագայում ակնկալել համաներում), ինչի արդյունքում կարող է նվազել հարկային կարգապահության և պատասխանատվության մակարդակը, ուստի առաջարկում ենք նախագիծը քննարկել նշված հարցի համատեքստում:  

	Ընդունվել է, կատարվել է օրենքի ուժի մեջ մտնելու ժամկետի փոփոխություն այն տրամաբանությամբ, որ ցանկացած դեպքում սույն օրենքը ուժի մեջ կմտնի 2025 թվականի հուլիսի 1-ից հետո՝ երբ ուժի մեջ կլինի «Կատարողական վարույթի մասին» օրենքը։




Ընդունվել է, կատարվել է փոփոխություն։

Որոշակի անձանց հասցեական արտոնության տրամադրման հետ կապված բարեխիղճ հարկ վճարողների կողմից անհավասարության և ոչ արդարացի մոտեցման վերաբերյալ և հարկային կարգապահության նվազման ռիսկերի մասին դիտարկման վերաբերյալ տեղեկացնում ենք, որ՝  
       1) Ֆիզիկական անձանց կողմից մարդատար-տաքսի մեկ ավտոմոբիլով ուղևորափոխադրումների իրականացման գործունեության համար սահմանված պետական տուրքը հանվել է դեռևս 2019 թվականի հունիսի 29-ից («Պետական տուրքի մասին» ՀՀ օրենքում փոփոխություններ և լրացումներ կատարելու մասին» ՀՀ օրենք (25.06.19թ. ՀՕ-69-Ն): 
       2) «Մի շարք վարչական իրավախախտումների և պետական տուրքի համար կիրառված տույժերի համաներման մասին» (03․07 2019 թ. ՀՕ-86-Ն) օրենքով (այսուհետ՝ Օրենք) համաներվել է ապօրինի գործունեություն ընթացքում վարչական իրավախախտում կատարելու համար վարչական ակտով նախատեսված տուգանքի գումարը կամ դրա չվճարված մասը: Այսինքն՝ համաներում է կիրառվել առանց լիցենզիայի ոլորտում գործող և անհավասար մրցակցային պայմաններ առաջացնող տնտեսվարողների առաձին խմբի տուգանքների նկատմամբ, մինչդեռ լիցենզավորված, լիցենզիայի տրամադրման համար պետական տուրք վճարած ֆիզիկական անձինք, որոնք չեն վճարել կամ թերի են վճարել ամսական պարբերականությամբ սահմանված գումարները գտնվելով Օրենքով համաներման շրջանակում ներառված սուբյեկտների հետ անհավասար մրցակցային պայմաններում՝ դուրս են մնացել համաներմամբ նախատեսված սուբյեկտների շրջանակից:
[bookmark: _Hlk191644675]               3) 2024 թվականի սեպտեմբերի 1-ից ուժի մեջ մտած օրենսդրական կարգավորումների հետևանքով թեթև մարդատար ավտոմոբիլներով ուղևորափոխադրումների ծառայություններ մատուցող, այդ թվում՝ 2015-2019թթ․ գործունեության համար պետական տուրքի պարտավորությունների պատճառով վարչարարության ենթակա և ներկայումս սույն ծառայությունը մատուցող ֆիզիկական անձինք, այժմ գործում են օրինական դաշտում՝ Հարթակների միջոցով թափանցիկ իրականացնելով յուրաքանչյուր պատվերի արժեքի մասին տեղեկատվության և պատվերի վճարման էլեկտրոնային հսկիչ դրամարկղային մեքենայի էլեկտրոնային կտրոնի պատվիրատուին տրամադրումը և փոխադրման ընդհանուր արժեքից պետական տուրքի վճարումը պետական բյուջե: Սույն գործողությունը ավտոմատացված է և իրականացվում է տնտեսվարողի կամքից անկախ և կազմում է յուրաքանչյուր փոխադրման ընդհանուր արժեքի 1,5-ից մինչև 5-ը՝ 2024 թվականի սեպտեմբերի 1-ից մինչև 2026 թվականի հունվարի 1-ը ընկած ժամանակահատվածում աճման դինամիկայով։ Լիազոր մարմինը սույն իրավական ակտը  դիտարկում է որպես խրախուսանք՝ ծառայությունների մատուցման գործունեությունը ստվերային դաշտից օրինական միջավայր տեղափոխելու և «Պետական տուրքի մասին» օրենքի 19․7 հոդվածի 2-րդ մասով սահմանված վճարումների պարտաճանաչ կատարման շրջանակում և կիրառվող համաներման հասցեատեր-շահառուների սոցիալական վիճակը բարելավելու տեսանկյունից: 
[bookmark: _Hlk191647828][bookmark: _Hlk197504555]     4) Հանրային դրամական պահանջի ձևով ֆիզիկական անձանց նկատմամբ 2015-2019թթ․ գոյացած պարտքերի գանձման համար իրականացվող վարչարարությունը կարող է դատարանների կողմից վիճահարույց լինել այդ իրավահարաբերությունների նկատմամբ կիրառելի իրավադադարեցնող ժամկետները քննարկվող իրավահարաբերության նկատմամբ կիրառելու տեսական հնարավորությունը:    
[bookmark: _Hlk191650203][bookmark: _Hlk191650817][bookmark: _Hlk198292748][bookmark: _Hlk198292838]    5)  Հանրային դրամական պահանջի ձևով ֆիզիկական անձանց նկատմամբ 2015-2019թթ․ գոյացած պարտքերի գանձման համար իրականացվող վարչարարությունը կարող է դատարանների կողմից դատական վերահսկողության փուլում վիճահարույց լինել՝ հաշվի առնելով պետական տուրքի գանձման մասին վարչական ակտն ընդունած վարչական մարմնի նման լիազորությամբ վարչական ակտի ընդունման պահին օժտված լինելու հանգամանքի ոչ միանշանակ լինելը (քննարկվող գործունեության տեսակը հիմնականում ոչ կանոնավոր փոխադրումների շրջանակում իրականացնելու հանգամանքը, որը այլևս լիցենզավորման ենթակա չլինելու դեպքում վիճահարույց է նաև ներկայումս լիազոր մարմնի կողմից տուրքի գանձման մասին որոշումներ կայացնելու լիազորությունը):                


	
	Վարչապետի աշխատակազմի տարածքային զարգացման և շրջակա միջավայրի հարցերի վարչություն

	07․07․2025թ․ N 02/12.93/21842-2025

	
	Նախագծի վերաբերյալ առկա է ստորև բերված նկատառումը:
Վարչապետի 2024 թվականի դեկտեմբերի 19-ի N 02/08.86/43837-2024 հանձնարարարականի համաձայն՝ ՀՀ կառավարության ցանկացած որոշման նախագիծ, որը չի բխում ընդունված ռազմավարությունների կոնկրետ կետերից, մինչ Վարչապետի աշխատակազմ ներկայացնելը, նախօրոք  անհրաժեշտ է համաձայնեցնել Վարչապետի հետ՝ ապահովելով Վարչապետի գրավոր համաձայնությունը և համաձայնության մասին ուղեկցական գրությամբ՝ Վարչապետի աշխատակազմ ներկայացնել տեղեկատվություն: 
Մինչդեռ՝ Նախագծի հիմնավորման մեջ բացակայում է կապը ռազմավարական փաստաթղթերի հետ և Նախագծի փաթեթում բացակայում է Վարչապետի գրավոր համաձայնությունը և համաձայնության մասին ուղեկցական գրությունը։ 

	Ընդունվել է: Օրենքի նախագիծը Վարչապետի հետ համաձայնեցվել է բանավոր ընթացակարգով:

	
	Վարչապետի աշխատակազմի պետաիրավական վարչություն
	07․07․2025թ․ N 02/12.93/21842-2025

	
	      Նախագծի 2-րդ հոդվածի 2-րդ մասի համաձայն՝ ... գումարի բռնագանձման վերաբերյալ գործերով դրամական պահանջների հիման վրա հարուցված կատարողական վարույթներն օրենքով սահմանված կարգով ենթակա են լինելու կարճման` կատարողական վարույթի կողմերին ազատելով «Կատարողական վարույթի մասին» օրենքի  27-րդ հոդվածով նախատեսված կատարողական գործողությունների կատարման ծախսերը վճարելու պարտականությունից:
      Մինչդեռ, ուշադրություն ենք հրավիրում այն հանգամանքի վրա, որ 2025 թվականի մայիսի  29-ին կատարված փոփոխությունների համաձայն՝ «Կատարողական վարույթի մասին» օրենքն ուժի մեջ է մտնելու 2026 թվականի հունվարի 1-ից, իսկ նշված օրենքի անցումային դրույթներում նախատեսվում է, որ օրենքով սահմանված՝ կատարողական ծախսերի հատուցման և կատարողական վճարների գանձման կանոնները կիրառվում են օրենքն ուժի մեջ մտնելուց հետո ներկայացված հարկադիր կատարման դիմումների հիման վրա հարուցված (վերսկսված) կատարողական վարույթների, ինչպես նաև կատարողական թերթ տալու դիմումներով տրված կատարողական թերթերի հիման վրա հարուցված (վերսկսված) կատարողական վարույթների և այդ վարույթների շրջանակներում հարկադիր կատարողի կայացրած որոշումների հարկադիր կատարման դեպքում։ Այլ կատարողական վարույթներով կիրառվում են «Դատական ակտերի հարկադիր կատարման մասին» 1998 թվականի մայիսի 5-ի օրենքով սահմանված՝ կատարողական ծախսերի հատուցման կանոնները։ 

	Ընդունվել է: Հաշվի առնելով, որ «Դատական ակտերի հարկադիր կատարման մասին» օրենքն ուժը կորցնում է 2025 թվականի հուլիսի 1-ից՝ համաձայն 11.04.24 ՀՕ-179-Ն օրենքի 123-րդ հոդվածի 2-րդ մասի՝ Նախագծում հղում է կատարվել «ԿԱՏԱՐՈՂԱԿԱՆ ՎԱՐՈՒՅԹԻ ՄԱՍԻՆ» օրենքի 27-րդ հոդվածին։ Հիմք ընդունելով, որ «ԿԱՏԱՐՈՂԱԿԱՆ ՎԱՐՈՒՅԹԻ ՄԱՍԻՆ» օրենքի ուժի մեջ մտնելը հետաձգվել է մինչև 2026թ․ հունվարի 1-ը՝ օրենքի նախագծում կատարվել է համապատասխան փոփոխություն և հղում է տրվում «Դատական ակտերի հարկադիր կատարման մասին» օրենքին:



